
1. UMUMIY MAʼLUMOTLAR 

Ariza raqami MAO260075 

Xulosa raqami 708 

Xulosa sanasi 18.05.2026 

Taʼlim tashkilotining toʻliq nomi "GULISTON DAVLAT UNIVERSITETI" davlat 
muassasasi 

Tashkilot manzili, litsenziya / identifikatsiya 
maʼlumotlari 

Sirdaryo viloyati, Guliston shahri, 4-mavze, 
Saroy koʻchasi, 3-uy; litsenziya № 75 / 
14.04.1992 

Baholangan taʼlim dasturi nomi Sport faoliyati: yengil atletika 

Yoʻnalish / mutaxassislik kodi 61010200 

Akkreditatsiya usuli  joyiga chiqib 

Ekspertlar guruhi raisi (F.I.Sh., lavozimi) XOLMURODOV LAZIZ ZARIFBOYEVICH, 
Oʻzbekiston davlat jismoniy tarbiya va sport 
universiteti 

 

2. HUQUQIY ASOSLAR 

Xulosa tayyorlanishiga asos boʻlgan normativ-huquqiy hujjat:  

Oʻzbekiston Respublikasi Vazirlar Mahkamasining “Oʻrta maxsus, kasbiy, oliy va oliy 

taʼlimdan keyingi taʼlim, shuningdek, kadrlarni qayta tayyorlash va ularning 

malakasini oshirish tashkilotlarini kompleks hamda maxsus davlat 

akkreditatsiyasidan oʻtkazish tizimini joriy etish toʻgʻrisida” 2025-yil 6-avgustdagi 

498-son qarori 1-ilovasi bilan tasdiqlangan “Oʻrta maxsus, kasbiy, oliy va oliy 

taʼlimdan keyingi taʼlim, shuningdek, kadrlarni qayta tayyorlash va ularning 

malakasini oshirish tashkilotlarini kompleks hamda maxsus davlat 

akkreditatsiyasidan oʻtkazish tartibi toʻgʻrisida”gi Nizom. 

Maxsus davlat akkreditatsiyasi: 

Oʻrta maxsus, kasbiy, oliy taʼlimni va oliy taʼlimdan keyingi taʼlimni, shuningdek, 

kadrlarni qayta tayyorlash va ularning malakasini oshirishni amalga oshiruvchi davlat 

va nodavlat taʼlim tashkilotlarida taʼlim dasturlari boʻyicha oʻquv jarayoni 

boshlanishidan oldin amalga oshiriladigan jarayon. 

3. TAʼLIM DASTURINING UMUMIY TAVSIFI 

1. Taʼlim tashkilotining litsenziya/guvohnomasi: 
License/Certificate of Educational Institution: 

№ 75 / 14.04.1992 

2. Taʼlim tashkilotining turi: 
Type of Educational Institution: 

Davlat oliy taʼlim tashkiloti 

3. Taʼlim dasturi kodi va nomi: 
Code and Name of Study Programme: 

61010200 - Sport faoliyati: yengil atletika 

4. Taʼlim dasturining ingliz tilida nomlanishi: 
Name of Study Programme in English: 

61010200 - Sports Activity: Athletics 

5. Taʼlim dasturining rus tilida nomlanishi: 
Name of Study Programme in Russian: 

61010200 - Спортивная деятельность: 
лёгкая атлетика 

6. Hamkorlikda amalga oshirilishi: 
Offered in Cooperation with: 

— 

7. Taʼlim tili: 
Medium of Instruction: 

oʻzbek 

8. Taʼlim shakli: 
Mode of Study: 

kunduzgi 

9. Taʼlim dasturi hajmi: 
Study Programme Credits: 

240 kredit 

10. Taʼlim dasturi davomiyligi: 
Duration of Study Programme: 

4 yil 

11. Milliy malaka ramkasidagi darajasi: 
Level in National Qualifications Framework: 

6-daraja 

12. Kvalifikatsiya(lar) nomi: 
Qualification Title: 

Murabbiy. Jismoniy tarbiya oʻqituvchisi 

13. Qoʻshimcha beriladigan kvalifikatsiyalar: 
Additional Qualifications Awarded: 

— 

14. Taʼlim dasturi yakunida beriladigan hujjat turi: 
Type of Document Issued Upon Completion: 

Davlat namunasidagi diplom 

15. Taʼlim oluvchilarning meʼyoriy miqdori (toʻliq 
davr): 
Maximum Number of Students (full period): 

60 nafar 

16. Taʼlim dasturini oʻqitish manzili: 
Address Where the Study Programme is Delivered: 

Sirdaryo viloyati, Boyovut tumani, Kamalak 
koʻchasi, 16-uy 

4. BAHOLASH YOʻNALISHLARI VA MEZONLAR BOʻYICHA NATIJALAR 

Har bir yoʻnalish boʻyicha baho (muvofiq / muvofiq emas) va har bir mezon boʻyicha baho (muvofiq / qisman 

muvofiq / muvofiq emas) deb baholanadi. 

№ Baholash yoʻnalish (bob) va mezonlari Muvofiqligi 

1. Tashkiliy-boshqaruv va sifatni taʼminlash Muvofiq 

1.1. 
taʼlim dasturini amalga oshirish boʻyicha tarkibiy tuzilma va uning 
samarali ishlash mexanizmlarining mavjudligi;* 

Muvofiq 

1.2. 
taʼlim dasturini rivojlantirish va moliyaviy barqarorligini taʼminlash 
boʻyicha 5 yillik istiqbolli rejaning mavjudligi; 

Muvofiq 

1.3. 
taʼlim dasturi doirasida sifatni ichki taʼminlash mexanizmining 
mavjudligi hamda bu jarayonlarda manfaatdor tomonlarning 
ishtiroki taʼminlangani; 

Muvofiq 

1.4. 
mehnat bozori va taʼlim ehtiyojlari hamda ilmiy-tadqiqotning soʻnggi 
tendensiyalarini aniqlash boʻyicha monitoring tizimining mavjudligi; 

Qisman muvofiq 

2. Taʼlim dasturlari Muvofiq 

2.1. 

manfaatdor tomonlar ishtirokida taʼlim dasturining belgilangan 
tartibda ishlab chiqilgani. Bunda taʼlim dasturining maqsadi, 
natijalarining belgilangani, mehnat bozori, davlat taʼlim standarti va 
milliy malakalar ramkasi talablariga muvofiqligi;* 

Muvofiq 

2.2. 
taʼlim dasturining milliy taʼlim tizimidagi ustuvor yoʻnalishlar va 
xalqaro andozalar asosida ishlab chiqilgani; 

Muvofiq 

2.3. 
taʼlim dasturining davomiyligi, fanlarning uzviyligi va uzluksizligi 
taʼminlangani; 

Muvofiq 

3. Oʻquv jarayonini tashkil etish va oʻquv natijalarini baholash Muvofiq 

3.1. 
ishchi oʻquv reja va dasturlarining belgilangan talablarga muvofiq 
ishlab chiqilgani;* 

Muvofiq 

3.2. 
oʻquv jarayonining taʼlim dasturida belgilangan oʻquv natijalariga 
erishishga yoʻnaltirilgani;* 

Muvofiq 

3.3. 
oʻquv jarayonining doimiy baholab borilishi va takomillashtirishga 
qaratilgani; 

Muvofiq 

3.5. 
taʼlim dasturi doirasida talabalar bilimining shaffof va xolis 
baholanishi, baholash jarayonlarining oʻquv natijalariga muvofiqligi; 

Muvofiq 

3.6. 
talabalarning baholash natijalari boʻyicha fikr-mulohazalarini olish 
imkoniyati mavjudligi; 

Muvofiq 

3.7. 
taʼlim dasturida akademik halollik qoidalarining belgilangani va 
unga zid holatlarning oldini olish boʻyicha samarali tizimning 
mavjudligi;* 

Muvofiq 



Taʼlim dasturini akkreditatsiyadan oʻtkazish boʻyicha yakuniy xulosa 

6 

№ Baholash yoʻnalish (bob) va mezonlari Muvofiqligi 

4. Talabalar faoliyati Muvofiq 

4.1. 
taʼlim dasturi boʻyicha qabul talablari aniq belgilangani, oʻqishga 
qabul qilish shaffof tarzda yoʻlga qoʻyilgani; 

Muvofiq 

4.2. 
qabul parametrlarining taʼlim tashkilotining resurslari va 
imkoniyatlariga mos kelishi;* 

Muvofiq 

4.3. 
talabalarning oʻqishini koʻchirish, kursdan-kursga oʻtkazish 
(qoldirish), oʻqishdan chetlashtirish va oʻqishini qayta tiklash 
tartibining belgilangani;* 

Muvofiq 

4.4. 
talabalarni qoʻllab-quvvatlash va ularga maslahat berish 
mexanizmlarining mavjudligi; 

Muvofiq 

5. Inson resurslari Muvofiq 

5.1. 

taʼlim dasturi uchun belgilangan meʼyorlarga muvofiq pedagog 
kadrlar, shuningdek, boshqaruv, texnik, xizmat koʻrsatuvchi va 
oʻquv-yordamchi xodimlar mavjudligi hamda ularning sifat tarkibi, 
malakasi va mutaxassisligi belgilangan talablarga mosligi;* 

Muvofiq 

5.3. 
yangi taʼlim dasturlari boʻyicha oʻquv rejadagi fanlarga mos (tegishli) 
kasbiy, pedagogik va ilmiy kompetensiyalarga ega pedagog kadrlar 
bilan taʼminlash boʻyicha aniq rejaning mavjudligi;* 

Muvofiq 

5.4. 
kadrlarning kasbiy rivojlanishi va malaka oshirishiga sharoit 
yaratilgani, moddiy va maʼnaviy ragʻbatlantirish tizimining 
mavjudligi; 

Muvofiq 

6. Moddiy-texnik taʼminot Muvofiq 

6.1. 

taʼlim dasturini amalga oshirish uchun amaliy, laboratoriya 
mashgʻulotlari va kurs ishi (loyiha)ni bajarish uchun zarur asbob-
uskunalar, jihozlar, inventarlar, texnikalar, xomashyo materiallari va 
boshqalarning mavjudligi hamda metodik qoʻllanma (koʻrsatma)lar 
bilan taʼminlangani;* 

Muvofiq 

6.2. 
fanlar kesimida oʻquv va oʻquv-metodik adabiyotlar, elektron taʼlim 
resurslari bilan belgilangan talablarga muvofiq taʼminlangani;* 

Muvofiq 

6.3. 

oʻquv va laboratoriya xonalari hamda ustaxona (poligon)larning 
talabalar sonidan kelib chiqib, taʼlim dasturlariga mos jihozlar va 
axborot-kommunikatsiya vositalari bilan taʼminlangani hamda 
xavfsizlik qoidalariga rioya qilingani;* 

Muvofiq 

6.4. 
inklyuziv taʼlim olish uchun binolar va jihozlarning moslashtirilgani, 
maxsus oʻquv materiallarining mavjudligi, axborot-kommunikatsiya 
vositalaridan foydalanish imkoniyati yaratilgani; 

Qisman muvofiq 

6.5. 
axborot-resurs markazining (kutubxonaning) taʼlim dasturlariga mos 
oʻquv adabiyotlari, kompyuterlar bilan taʼminlangani, oʻquv zali va 
elektron kutubxonaning mavjudligi;* 

Muvofiq 

№ Baholash yoʻnalish (bob) va mezonlari Muvofiqligi 

6.6. 
raqamli taʼlim muhiti yaratilgani (LMS, wi-fi zonalari, onlayn kurslar, 
vebinarlar va masofaviy taʼlim imkoniyatlari); 

Muvofiq 

6.7. 
taʼlim dasturi xususiyatidan kelib chiqib, maxsus xona yoki bino va 
inshootlarining (sport zali, stadion, musiqa xonasi va boshqalarning) 
mavjudligi. 

Muvofiq 

 

5. BAHOLASH YOʻNALISHLARI (BOB) BOʻYICHA XULOSALAR 

I BOB. Tashkiliy-boshqaruv va sifatni taʼminlash yoʻnalishi. 

Taʼlim dasturini amalga oshirish uchun masʼul tarkibiy tuzilma tashkil etilgan: 

universitet rektorining 2023-yil 30-avgustdagi 579-K sonli buyrugʻi hamda Kuzatuv 

kengashi qarorlariga asosan "Sport faoliyati fakulteti" va uning tarkibida "Sport 

oʻyinlari, kurash nazariyasi va uslubiyoti" hamda "Sport turlarini oʻqitish uslubiyoti" 

kafedralari faoliyat yuritadi; ushbu tuzilma 2025-yil 6-yanvardagi Kuzatuv 

Kengashining 1-sonli qarori bilan tasdiqlangan tuzilmada saqlanib qolgan. Tarkibiy 

tuzilmaning vakolatlari, vazifalari va funksiyalari taʼlim dasturini samarali amalga 

oshirishga yoʻnaltirilgan. 

"Sport oʻyinlari, kurash nazariyasi va uslubiyati" kafedrasi tomonidan yengil atletika 

taʼlim yoʻnalishi boʻyicha 2026–2030-yillarga moʻljallangan 5 yillik istiqbolli reja 

tasdiqlangan boʻlib, unda taʼlim sifati, kadrlar salohiyati, infratuzilma, 

raqamlashtirish, xalqaro hamkorlik va moliyaviy barqarorlik yoʻnalishlari qamrab 

olingan hamda maqsad va vazifalarni nazorat qilish yuzasidan masʼullar belgilangan. 

Rejada belgilangan vazifalarga taʼsir qiluvchi xavf tahlili va ularni bartaraf etish 

boʻyicha muqobil choralar oʻz aksini topgan. 

Sifatni ichki taʼminlash boʻyicha ichki hujjat kafedra mudiri tomonidan tasdiqlangan; 

taʼlim dasturini sifat jihatidan ichki baholash "Taʼlim sifatini nazorati" boʻlimi 

tomonidan amalga oshirilishi, muntazam monitoring, tahlil va qayta koʻrib chiqish 

tartibi hamda manfaatdor tomonlarning fikr-mulohazalarini inobatga olish 

mexanizmi belgilab qoʻyilgan. 

II BOB. Taʼlim dasturlari yoʻnalishi. 

Taʼlim dasturi tayanch oliy taʼlim tashkiloti hisoblangan Oʻzbekiston davlat jismoniy 

tarbiya va sport universiteti tomonidan "Sport faoliyati (faoliyat turlari boʻyicha)" 

yoʻnalishi uchun ishlab chiqilgan hamda Oliy taʼlim, fan va innovatsiyalar vazirligining 

2024-yil 25-iyundagi 518-son bayoni bilan tasdiqlangan Malaka talablari asosida 

shakllantirilgan. Dasturning maqsadlari, kutilgan oʻquv natijalari va 

kompetensiyalari rasmiy hujjatlarda (oʻquv reja, fan dasturlari, malaka talablari) aniq 

ifodalangan va oʻzaro uzviy bogʻlangan. 

Dastur mamlakatning barqaror rivojlanish maqsadlari va oliy taʼlimni 

rivojlantirishning strategik yoʻnalishlariga muvofiq; xalqaro taʼlim standartlari va DTS 

talablari asosiy mezon sifatida belgilangan. Sohaga oid dolzarb ilmiy, nazariy va 

amaliy bilimlar dasturda oʻz aksini topgan hamda maqsad va natijalar mamlakatdagi 

inson kapitalini rivojlantirish va mehnat bozori ehtiyojlariga muvofiq 

shakllantirilgan. 

Dasturning davomiyligi (240 kredit, 4 yil) maqsad va kutilgan natijalarga mos 

ravishda belgilangan; barcha tarkibiy qismlar — fanlar (modullar), nazariy va amaliy 

taʼlim, ilmiy-tadqiqot faoliyati, amaliyot va attestatsiya — oʻrtasida mantiqiy izchillik 

va uzviylik taʼminlangan, oʻquv yuklamalari fanlar kesimida oʻlchovli taqsimlangan. 

III BOB. Oʻquv jarayonini tashkil etish va oʻquv natijalarini baholash yoʻnalishi. 

Ishchi oʻquv reja va sillabuslar ish beruvchilar, talabalar va soha mutaxassislarini jalb 

qilgan holda, ish beruvchi tashkilotlar bilan kelishilgan holda ishlab chiqilib 

tasdiqlangan; ular MMR, DTS, kasbiy standartlar va malaka talablariga muvofiq 

boʻlib, talabalarda qattiq va yumshoq koʻnikmalarni (hard and soft skills) 

rivojlantirishga qaratilgan. 

Fan boʻyicha baholash mezonlari aniq, adolatli va shaffof: universitet rektorining 

"Taʼlimning kredit-modul tizimi asosida talabalar bilimini nazorat qilish va baholash" 

tartibi ishlab chiqilib, universitet Kengashining 2022-yil 30-avgustdagi 1-son 

bayonnomasi bilan tasdiqlangan. Amaliyot bazalari mavjudligi toʻgʻrisidagi 

asoslovchi jadval va amaliyot dasturlari taqdim etilgan. 

Talabalarning baholash natijalari boʻyicha takliflari, fikr-mulohazalari va 

shikoyatlarini yigʻish, koʻrib chiqish tartibi hamda shikoyat berish shakllari va 

muddatlari belgilangan. Universitetning "Odob-axloq Kodeksi" ishlab chiqilib, 

rektorning 2023-yil 3-avgustdagi 112-O sonli buyrugʻi bilan tasdiqlangan. 

IV BOB. Talabalar faoliyati yoʻnalishi. 

Taʼlim dasturiga qabul qilish mezonlari va talablari Vazirlar Mahkamasining 2025-yil 

13-sentyabrdagi 578-son qarori hamda amaldagi normativ hujjatlar asosida 

belgilangan; qabul jarayonlari, talablari va mezonlarining amaldagi qonunchilikka 

muvofiqligi taʼminlangan, abituriyentlar uchun umumiy maʼlumotlarni ifodalovchi 

buklet taqdim etilgan. 

Qabul parametrlari universitetning auditoriyalari, laboratoriyalari, amaliyot bazalari, 

ARM sigʻimi hamda professor-oʻqituvchilarning ish yuklamasi tahliliga mos ravishda 

shakllantirilgan; moliyaviy imkoniyatlar (byudjet, grantlar, kontrakt tushumlari) 

inobatga olingan hamda parametrlar universitetning strategik rejasi va akademik 

profili bilan uygʻunlashtirilgan. 

Talabalar harakati (oʻqishni koʻchirish, kursdan-kursga oʻtkazish, chetlashtirish va 

qayta tiklash) boʻyicha normativ-huquqiy hujjatlar asos sifatida ilova qilingan; 

talabalar harakatiga oid qarorlar boʻyicha shikoyat berish imkoniyati mavjud. 

Talabalarni qoʻllab-quvvatlash, akademik, psixologik, ijtimoiy va kasbiy maslahat 

berish tizimi koʻzda tutilgan. 

V BOB. Inson resurslari yoʻnalishi. 

Professor-oʻqituvchilar soni taʼlim dasturini samarali amalga oshirish uchun 

yetarliligi boʻyicha taʼminlash rejasi hamda ilmiy-pedagogik salohiyat toʻgʻrisidagi 

maʼlumotlar (5-jadval) va PPS tarkibining dars beradigan fanlari haqidagi 

maʼlumotlar (6-jadval) ilova qilingan. Ilmiy daraja va unvonga ega oʻqituvchilar bilan 

taʼminlanish diplom va unvonni tasdiqlovchi hujjatlar bilan asoslangan; boshqaruv, 

texnik va oʻquv-yordamchi xodimlar namunaviy shtatlar asosida belgilangan. 

Fanlar boʻyicha zarur mutaxassisliklar va kompetensiyalar aniqlangan; yangi 

kadrlarni jalb qilish, kadrlar zaxirasini yaratish hamda xorijiy mutaxassislarni jalb 

qilish imkoniyatlari koʻzda tutilgan — jumladan 2025-yil 18-iyunda Al-Farobiy 

nomidagi Qozogʻiston milliy universiteti bilan memorandum tuzilgan. Yangi taʼlim 

dasturi uchun kadrlar ehtiyoji tahlil qilingan. 

Kadrlarning kasbiy rivojlanishi va malaka oshirishiga sharoit yaratilgan; ilmiy 

maqolalar chop etish va loyihalarda ishtirokni ragʻbatlantirish tizimi universitet 

Kuzatuv Kengashining 2024-yil 20-iyundagi 14-son bayonnomasi bilan tasdiqlangan 

KPI koʻrsatkichlari asosida amalga oshiriladi, ragʻbatlantirish mezonlari shaffof va 

natijaga yoʻnaltirilgan. 

VI bob. Moddiy-texnik taʼminot yoʻnalishi. 

Amaliy va laboratoriya mashgʻulotlari uchun zarur asbob-uskunalar, jihozlar va 

materiallar bilan taʼminlanish hamda talabalar kontingentiga mosligi boʻyicha 

asoslovchi hujjatlar taqdim etilgan. Har bir fanning oʻquv dasturida belgilangan 



Taʼlim dasturini akkreditatsiyadan oʻtkazish boʻyicha yakuniy xulosa 

10 

oʻquv va uslubiy adabiyotlar (10-jadval, fanlar boʻyicha adabiyotlar roʻyxati) mavjud; 

oʻqitish materiallari va raqamli taʼlim resurslari elektron kutubxonaga 

joylashtirilgan. 

Oʻquv va laboratoriya xonalari talabalar sonidan kelib chiqib jihozlangan; 

auditoriyalar axborot-kommunikatsiya vositalari (proyektor, kompyuter) bilan 

taʼminlanib, IT infratuzilma shakllantirilgan, evakuatsiya sxemasi va xavfsizlik 

jurnallari yuritilishi belgilangan. ARM zamonaviy AKT va portal.gulDU.uz platformasi 

bilan taʼminlangan, elektron kutubxona va oʻquv zali mavjud. 

Raqamli taʼlim muhiti HEMIS va LMS elementlari asosida yaratilgan (Oliy taʼlim 

vazirligining 535-son buyrugʻi va ichki buyruqlar); axborot xavfsizligi tegishli buyruq 

va yoʻriqnomalar bilan taʼminlangan. Yengil atletika yoʻnalishiga mos sport zali, 

stadion va sport maydonchalari mavjud. Inklyuziv taʼlim uchun bino va jihozlarning 

moslashtirilishi (6.4-mezon) qisman taʼminlangan boʻlib, keyingi bosqichda 

takomillashtirishni talab etadi. 

6. BAHOLASH YOʻNALISHLARI (BOB) BOʻYICHA ANIQLANGAN KAMCHILIKLAR VA 
NOMUVOFIQLIKLAR 

Jiddiy kamchiliklar (akkreditatsiyaga toʻsqinlik qiluvchi): 

Akkreditatsiyaga toʻsqinlik qiluvchi jiddiy kamchiliklar aniqlanmadi. 

 

Bartaraf etilishi lozim boʻlgan kichik kamchiliklar: 

✓Mehnat bozori, taʼlim ehtiyojlari va ilmiy-tadqiqotning soʻnggi tendensiyalarini 

muntazam yigʻish va monitoring qilish boʻyicha ichki tartib (nizom) hamda 

davriy (yillik/yarim yillik) hisobotlar toʻliq ishlab chiqilmagan (1.4). 

✓Taʼlim dasturini ishlab chiqish va tasdiqlashning ichki tartibi Oliy taʼlim, fan va 

innovatsiyalar vazirligining 2023-yil 9-iyundagi 259-son buyrugʻiga muvofiq 

rasmiylashtirilmagan; manfaatdor tomonlar ishtirokini tasdiqlovchi bayonnoma 

va protokollar toʻliq taqdim etilmagan (2.1.1, 2.2.1). 

✓Fanlar tarkibidagi nazariy bilim, amaliy mashgʻulot va tadqiqot ishlarining 

uygʻunligi hamda mashgʻulot turlari boʻyicha asoslovchi hujjatlar (oʻquv 

yuklama taqsimoti, fan dasturlari) toʻliq yuklanmagan (2.3.6, 2.3.7). 

✓Qabul qoidalarining rasmiy veb-sayt va ijtimoiy tarmoqlarda eʼlon qilinganligini 

hamda qabul parametrlarini shakllantirishda mehnat bozori tahlili va ish 

beruvchilar takliflari inobatga olinganligini tasdiqlovchi hujjatlar taqdim 

etilmagan (4.1.1, 4.2.6). 

✓Ilmiy kadrlar rivojlanishiga oid strategik istiqbolli reja (kamida 3 yillik) hamda 

malaka oshirish kurslariga yoʻnaltirishning tasdiqlangan yillik rejasi taqdim 

etilmagan (5.3.6, 5.4.1). 

✓Inklyuziv taʼlim uchun bino va jihozlarning moslashtirilishi, panduslar, liftlar va 

maxsus AKT boʻyicha maʼlumotlar taqdim etilgan hujjatlarda oʻz aksini 

topmagan (6.4). 

7. TA'LIM DASTURINI SIFATLI TASHKIL ETISH BO‘YICHA TAVSIYALAR 

✓Mehnat bozori monitoringi boʻyicha ichki nizom (tartib)ni tasdiqlash va davriy 

hisobotlar tizimini yoʻlga qoʻyish. 

✓Taʼlim dasturini ishlab chiqish va tasdiqlashning ichki tartibini 259-son buyruq 

asosida rasmiylashtirish hamda manfaatdor tomonlar ishtirokini bayonnomalar 

bilan hujjatlashtirish. 

✓Har bir indikator boʻyicha asoslovchi hujjatlar toʻplamini — oʻquv va 

laboratoriya xonalari pasporti, jihozlar va inventar roʻyxati, hamkorlik 

shartnomalari hamda ichki nizomlarni — shakllantirish. 

✓Qabul jarayonining shaffofligini tasdiqlovchi hujjatlar (sayt eʼlonlari, apellyatsiya 

tartibi, murojaatlar reyestri) va sohaviy mehnat bozori tahlilini taqdim etish. 

✓Professor-oʻqituvchilarning ilmiy salohiyatini oshirish uchun ilmiy kadrlar 

rivojlanishining strategik rejasi va malaka oshirish yoʻl xaritasini ishlab chiqish. 

✓Inklyuziv taʼlim uchun infratuzilma (panduslar, liftlar, moslashtirilgan xonalar, 

maxsus AKT va materiallar) yaratish boʻyicha yoʻl xaritasini ishlab chiqish. 

8. TAʼLIM DASTURI BOʻYICHA YAKUNIY XULOSA 

Taʼlim dasturi 6 bob, 27 mezon va tegishli indikatorlar boʻyicha oʻrganildi. 61010200 

- Sport faoliyati: yengil atletika dasturi boʻyicha oʻquv-uslubiy, kadrlar va moddiy-

texnik shart-sharoitlar shakllantirilgan; dastur oliy taʼlimni rivojlantirish strategik 

hujjatlari, universitet rivojlanish rejasi va sport sohasidagi kadrlar ehtiyoji asosida, 

tayanch oliy taʼlim tashkiloti tasdiqlagan malaka talablariga muvofiq ishlab chiqilgan. 

Dastur 240 kredit, 4 yil hajmga ega boʻlib, bakalavriat normativ talablariga javob 

beradi. Tashkiliy-boshqaruv boʻyicha tarkibiy tuzilma va 5 yillik istiqbolli reja, sifatni 

ichki taʼminlash mexanizmi hamda manfaatdor tomonlar bilan hamkorlik yoʻlga 

qoʻyilgan. Oʻquv reja va fan dasturlari izchil shakllantirilgan boʻlib, oʻquv jarayonini 

tashkil etish va baholash yoʻnalishi meʼyoriy hujjatlar orqali takomillashtirishni talab 

etadi. Talabalar faoliyati boʻyicha qabul parametrlari resurslar va kadrlar ehtiyoji 

tahlili asosida shakllantirilgan; inson resurslari boʻyicha PPS tarkibi, ragʻbatlantirish 

va malaka oshirish tizimi mavjud. Moddiy-texnik taʼminot yuzasidan oʻquv 

auditoriyalari, zamonaviy talablarga javob beruvchi sport stadioni va sport 

maydonchalari mavjud boʻlib, yengil atletika sport turi boʻyicha kadrlar tayyorlashga 

barcha imkoniyatlar yaratilgan. Yuqoridagilardan kelib chiqib, 61010200 - Sport 

faoliyati: yengil atletika taʼlim dasturi akkreditatsiyadan oʻtdi deb topildi; aniqlangan 

kamchiliklar boshqariladigan xarakterga ega boʻlib, tavsiyalar asosida bartaraf 

etilishi mumkin. 

 

9. TAʼLIM DASTURI BOʻYICHA AKKREDITATSIYA KOMISSIYASI QARORI 

Akkreditatsiya komissiyasi qarori sanasi: 05.06.2026 

Akkreditatsiya komissiyasi bayon soni: 2-son 

Yakuniy qaror (akkreditatsiyadan oʻtdi/akkreditatsiyadan oʻtmadi) AKKREDITATSIYADAN OʻTDI 

